
         Орталық  жүйке жүйесі – организмде іс- əрекет 
(рефлекстік) жəне қабылданған сыртқы дүние 
əсерлеріне жеткізгіштік ( өткізгіштік)міндеттерін 
атқарады.

Орталық жүйке жүйесі: 
1. Ми 
2. Жұлын
3. Жұлын сұйықтығы 
4. Қорғаныш қабатынан тұрады



Жұлын:

            Жұлын - орталық жүйке жүйесіне жатады. 
Жұлын цилиндр пішінді омыртқа жотасының өзегінде 
орналасқан, ұзындығы 42-45 см, салмағы 34-38 г. 
Жоғарғы шеті сопақша мимен жалғасады, төменгі 
шеті екінші арқа омыртқаға дейін созылып жатады. 
Жұлынның алдыңғы жəне артқы жағында ұзынынан 
созылған тік жүлгелері болады. Ол жұлынды оң жəне 
сол жақ жартыға бөліп тұрады. Жұлынның дəл 
ортасында іші жұлын сұйықтығына толы жұлын өзегі 
бар. Өзектің айналасында пішіні көбелекке ұқсаған 
жұлынның сұр заты бар. Сұр заттың сыртын ақ заты 
қоршап жатады. Сонымен жұлын құрылысында ақ 
заты сыртында, сұр заты ішкі жағында орналасады.



Жұлын анатомиясы:



•     Сұр зат дегеніміз — тек жүйке жасушаларынан 
құралған жүйке денесі. Сұр заттың алдыңғы 
ашасында қимыл күшейтетін ірі нейрондар бар. 
Оның жұлыннан шығатын нейриттерінен алдыңғы 
түбір пайда болады. Артқы ашада майда сезімтал 
рецепторлық нейрондары орналасады. Бұл 
нейрондардың жұлыннан шығатын жүйке 
талшықтарынан артқы түбір түзіледі. Бұл екі 
ашаның аралығындағы бүйір ашаларында қозғылы 
жүйке жүйесінің симпатикалық жүйкелерінің 
нейрондары орналасады. Нейрондардың 
талшықтары жұлынның алдыңғы ашасынан 
таралады. Сөйтіп, жұлыннан қиян жəне ерекше 
жүйке жүйелерінің жүйкелері басталады.



•      Ақ зат жұлынның сұр затын қоршап жатады. Жұлынның ақ 
зат жүйке талшықтарынан жөне невриттерден түзіледі. 
Жұлынның ак затын жоғарыдан төмен қарай, төменнен 
жоғары қарай созылған орасан көп жүйке талшықтарынан 
түзілген буда немесе арқанша деп қарастыруға болады. 
Жоғарыда айтқанымыздай, жұлынның ак заты үш жұп жүйке 
арқаншасына бөлінеді. Алдыңғы будасы — жұлынның 
алдыңғы сайы мен алдыңғы түбір аралығында ақ зат, артқы   
будасы — артқы түбір мен артқы жүлге аралығындағы ақ зат, 
ал бүйірлік будасы алдыңғы жөне артқы аша аралығында 
орналасқан ақ зат болып саналады. Жұлынның ұзындығы 45 
см екені бізге бұрыннан мəлім. Осыған орай жұлынның ақ 
заты да, сұр заты да бүкіл денесін бойлай созылады. 
Жұлынның үш жұп будасынан түзілген ақ заттары жүйке 
талшықтары екенін білеміз. Бұл жүйке талшықтары жұлынды 
ағзадағы мүшелермен жəне жұлынды мимен де жалғастырады. 
Жұлынның денедегі мүшелермен жалғасқан жүйке жолы 
жұлынның рефлекс доғасы екенін жоғарыда айтқанбыз. Ал 
жұлынның мимен жалғасқан жүйке жолы, оның өткізгіштік 
жолы деп аталады. Жұлын мен мидың аралығындағы өткізгіш 
жолдарға мидың құрылысымен танысқан кезде тоқталамыз.








































